
REPUBLIKA E KOSOVËS

REPUBLIKA KOSOVA/ REPUBLIC OF KOSOVO

KOMUNA E GJAKOVËS

OPŠTINA DJAKOVICA/MUNICIPALITY OF GJAKOVA

_____________________________________________________________________________

   KUVENDI I KOMUNËS
   01 Nr. 060/01-22478/2023
   Datë.23.11.2023
                                                               PROCESVERBAL
Nga mbledhja e dhjetë e rregullt e Kuvendit të Komunës së Gjakovës për vitin 2023 e mbajtur me datë 23.11.2023, me fillim në orën 10.00, në sallën  Solemne të Pallatit të Kulturës,  rruga UÇK Gjakovë.

Mbledhjen e kryesoi: znj. Arbënesha Kuqi, Kryesuese e Kuvendit të Komunës së Gjakovës  .
Në mbledhje marrin pjesë 29 anëtarë të Kuvendit të Komunës: z. Agustin Shala, znj, Albina Sadrija, znj. Teuta Pallaska Milla, z. Valon Pnishi, z. Shpend Bajrami, z. Him Zeqa,  znj. Ermira Mehmeti, znj. Albulena Zuka, z. Besim Kadrija, z. Ngadhnjim Dana, z. Mustafa Domi, znj. Mimoza Shala, z. Ermal Kusari, znj. Shqipe Fejza, z. Ali Tafarshiku, z. Agon Dobruna, z. Bashkim Gashaj, z. Liridon Dula, znj. Lirianda Dahsyla, z. Labehat Sadrija, znj. Saranda Hoda z. Teki Shala, z. Nexhdet Morina, z. Besim Ndau, z. Ardian Nushi, znj. Lerena Kameraj, znj. Krenare Bushaj, z. Fazli Hoxha.
Mungon: znj. Diana Qarkaxhija, z. Nik Hiseni, z. Ledian Rexha, me arsye. z. Hekuran Hoxha, znj. Besarta Lekaj, z. Kreshnik Alijaj, pa arsye .
Të pranishëm të tjerë: Nënkryetari i Komunës ës Gjakovës z. Flamur Fetahaj,  Drejtor të Drejtorive Komunale, përfaqësues të Mediave të OJQ-ve, të OSBE, qytetarë të Komunës së Gjakovës, zyrtarët për informim, zyrtarë të tjerë Komunal.
Kryesuesja: Sot e kemi mbledhjen e dhjetë të  Rregullt të Kuvendit të Komunës për vitin 2023, Materialin dhe ftesën për këtë mbledhje ju kemi shpërndarë sipas afateve të parapara ligjore, të pranishëm në këtë mbledhje janë 29 anëtarë, z. Nik Hiseni,  znj. Diana Qarkagjia dhe z. Ledian Rexha kanë njoftuar që nuk munden me marr pjesë në mbledhje, të tjerët presim që të na bashkëngjitën,  andaj meqenëse ekziston Koriumi po fillojmë me mbledhjen. 

Rendin e ditës me ftesën dhe materialet e mbledhjes ju kemi dërguar me kohë, e kemi edhe një kërkesë nga Drejtoria për Buxhet dhe Financa që të hyjë si pikë  shtesë në rend të ditës për këtë mbledhje Shqyrtimi i kërkesës për Transfere Buxhetore si pikë e 4 e rendi të ditës, gjithashtu e kemi edhe kërkesën e anëtarëve të Komisionit Komunal të aksionarëve  për ndërmarrjen Ngrohtorja e Qytetit që të hekët nga rendi i ditës pika e 8  pasi që Kryesuesja nuk është prezent në mbledhje dhe të shtyhet për mbledhjen  e radhës .
A ka dikush ndonjë diskutim sa i përket rendit të ditës. 
znj. Mimoza Shala: Propozoj që të futet edhe një pik të rendi i ditës për Faljen e Borxheve prej 100 € të Tatimit në pronë  pasi që Gjykata Kushtetuese e ka vlerësuar se  Ligji është në  harmoni me Kushtetutën e Republikë së Kosovës andaj kërkojmë që të hedhet në votim falja e borxheve, ndërsa sa i përket heqjes së pikës për raportet e ndërmarrjes ka qen dashur të bëhen në Prill dhe raporti është hartuar në Prill dhe tani na vije në Nëntor dhe prapë kërkohet të shtyhet për mbledhjen e radhës për shkak të mungesës së Kryesues mendoj se janë anëtarët tjerë të komisionit dhe është vonës e pa kuptueshme . 

z. Durim Halilaj: Për këtë propozim unë mendoj se Komuna e Gjakovës në normat që janë propozuar sot e kanë të përfshirë edhe këtë  propozim për shkak se në normat që janë propozuar janë shumë të  ulta dhe nëse shkojmë edhe me këtë falje konsideroj se në vitin 2024 Komuna  e Gjakovës nuk do të mbledh as një euro tatim në pronë andaj propozoj që të vazhdojmë me këtë normë që e kemi propozuar .
z. Ali Tafarshiku: Për pikën e propozuar për trasfere Buxhetore nuk po e kuptoj pse duhet me kaluar nëpër Kuvend ku ju si drejtori e keni të drejtën me i përcaktu kodet buxhetore në rastet e tërheqjes së mjeteve nga thesari, ndërsa për sa i përket propozimit të shefes së Grupit po flasim për një vendim të kuvendi të republikës së Kosovës që ka të bëj me faljen e borxheve të tatimit në pronë dhe normës që ju e referuat z. Drejtor nuk e keni trajtuar në bazë të këtij vendimi pasi që jeni thirre se aj vendim është në Gjykatën Kushtetuese kështu që  nuk ka as gjë të keqe nëse e diskutojmë dhe e marrim një vendim çfarë na obligon Gjykata kushtetuese . 
z. Durim Halilaj: Fillimisht tek trafaret Buxhetore si rezultat i  kontratës Kolektive dhe vendime gjyqësore komunës së Gjakovës me dt. 16 të këtij muaj ju janë tërheq mjete në vlerë prej 384,000€ në kategorinë e investimeve kapitale për nga natyra ju takojnë kategorisë së pagave Ligji për ndarjet buxhetore e përcakton se si rregullohen kategoritë në tre mujorëshin e fundit por për shkak të auditorëve ne i kërkojmë Ministrisë së Financave këto mjete që janë tërhek të kalojnë në kategorinë  pagave e të zvogëlohet vlera në Investime Kapitale arsyeja është tek raporti i auditorit i kemi kërkuar Ministrisë me i tërhek në paga por ka mungesa për shkak të ligjit të pagave që është mbuluar një pjesë nga Ministria e financave , andaj për këtë  e kemi kërkuar këtë vendim. Për Tatimin në Pronë ende nuk e kemi marrë njoftimi zyrtar për vendimin e Gjykatës ashtu siç e kemi marrë kur ka shkuar në Gjykatë andaj ne e kemi bërë analizën dhe kemi vendos që sot ti vendosim normat e reja të tatimit në Pronë ku 80%  e tatimpagueseve janë nën 100 € dhe nëse shkojmë edhe me këtë falje Komuna e Gjakovës në vitin 2024 nuk do të mbledhë asnjë euro të tatimi në pronë, Ministria e Financave e ka përcaktua 3.2 milion euro në vitin 2024 duhet me i mbledhë nga Tatimi në Pronë Komuna e Gjakovës., lutja ime është që të shkojmë me normat e propozuara nga Drejtoria për Buxhet dhe Financa . 

z. Teki Shala: Kërkesa parapake e znj. Mimoza Shala është kërkesë e drejtë e bazuar në Ligj dhe ne duhet të jemi të kujdesshëm në marrjen e vendimeve, Ne propozojmë që ajo pikë të diskutohet në një mbledhje të radhës jo në këtë mbledhje sepse ende nuk e dimë as vendimin se çka është paparaparë, pra ne propozojë që të vendoset që kjo pikë të vendoset për mbledhjen e radhës.

znj. Mimoza Shala: Të gjithë keni qenë të njoftuar se para se me  shku kjo çështje në Gjykatën Kushtetuese unë i kamë pasur nënshkrimet e mbledhura për me e thirr mbledhjen e  jashtëzakonshme dhe mundemi prap me e ftua atë mbledhje sepse ka vullnet nga kuvendarët me e trajtua këtë çështje dhe nuk po e kuptoj pse nuk duhet, sepse çështje a normave ka të bëjë me vitin 2024 dhe për 100€  është për ketë vit dhe nuk po e kuptoj pse ka hezitim me u fut në rend dite  
z. Agustin Shala: Unë propozoj që pikën për  trasferet Buxhetore të hyj si pik  e rendit të ditës ndërsa për raportin e  ndërmarrjes Ngrohtorja e Qytetit besoj që është e pa arsyeshme të shtyhet pasi që i kemi pasur materialet kur ka mundësi me raportua anëtarët tjerë të komisionit, ndërsa për kërkesën që të trajtohet për  sot nuk kemi materialet dhe nuk kemi informata andaj propozoj që të shtyhet si pik për një mbledhje të ardhshme . 
z. Agon Dobruna: Në gjykatën Kushtetues është kërkuar interpretim se a kanë të drejtë Kuvendet e Komunave që ti falin 100€ borxhet e tatimit në Pronë, që ky vendim ka pasur të miret para datës 30 Nëntor andaj ju e keni bërë analizën e  normës së tatimit  në pronë pa u bazuar në këtë vendim andaj ne e kemi në dorën tonë se a dëshirojmë me e falë këtë borxhe apo jo, mirëpo nëse këtë e leni për një mbledhje tjetër dhe miratohet norma tatimore i humb kuptimi kësaj pra duhet të miratohet sot dhe pastaj të bëhet një analizë në bazë të faljes së borxheve  ose duhet të shtyhen të dyjat . 
z. Durim Halilaj: Ne po diskutojmë për Normat tatimore dhe u tha me të drejtë nga parafolësi se ka qenë  duke u zhvilluar procedura për faljen e borxheve, Komuna e Gjakovës nga 36,000 faturave në vit 8000 fatura i ka deri në 10 € dhe nga 10€ e deri në 100€ i ka mbi 20,000 fatura dhe me 100€ i ka edhe 6000 fatura dhe analiza që është bërë zbritja 1/3 e çdo tatim paguesi dhe ulja a normave në komerciale ka ndodhë që ne me shkua në vitin 2024 në një zbritje prej 1.2 milion euro zbritje për vitin 2024 dhe tani nëse e  bëjmë edhe këtë faljen sipas kërkesës së juaja  efekti financiar për komunën do të jetë minus 3 milion euro andaj ju lutëm që të shkojmë me normat e propozuara e mos ta dëmtojmë komunën .
z. Teki Shala: Unë mendoj se falja e tatimit në pronë duhet të ndodhë por propozoj që të vazhdojmë me miratimin  e normave tatimore dhe në mbledhjen e radhës të shqyrtojmë se cili është vendimi i  Gjykatës Kushtetuese dhe ta shohim se cili është vendimi i Kuvendit . 
z. Ali Tafarshiku: Tendenca është me i qitë këtu gjëra që nuk ekzistojnë sepse afati ligjor qoftë për përcaktimin e normave tatimore qoftë për faljen e  borxheve është 30 Nëntori dhe jo rastësisht Gjykata e ka marrë vendimin para kësaj date po kërkoni materiale po çfarë materiale a doni me i fal 100€ apo jo  tani kur e keni bërë buxhetin ju e keni votua duke e ditë se një vendim është në gjykatën Kushtetuese a doni me e fal apo jo këtë dil e thujani  qytetarëve . 
Kryesuesja: Ju lutem këtu jemi tek propozime për pika të rendit të ditës dhe ju lutem bëni propozimet e juaja e jo me i diskutua pikat gjerësisht pa kalu rendi i ditës, prandaj ta votojmë fillimisht për futjen në rend dite dhe pastaj nëse kalojnë i diskutojmë gjerësisht ju lutem ti përmbahemi rregullores . 

z. Durim Halilaj: Këtu jemi duke diskutuar për dy  ligje, Ligji për Tatimin në Pronë e përcakton se deri me 30 Nëntor mundesh me i përcaktua normat mundesh edhe mos me i përcaktua mbesin normat aktuale, dhe Ligji i Faljes që gjykata kushtetuese e thotë se deri me 30 është i pezulluar andaj mos i ngatërroni tani me miratimin e  buxhetit sepse në Qarkore Buxhetore specifikohet saktë se sa ka me u mbledhë Tatim në pronë e të gjitha tavanet tjera këto përcaktohen nga Ministria  e Financave .

znj. Mimoza Shala: Kjo nuk ka të bëjë me popullizma sepse e kemi trajtuar gjatë këtë çështje popullizma jeni munduar të bëni ju sepse keni thënë se nuk kanë të drejtë dhe Gjykata Kushtetuese e vërtetoj se ne kemi të drejtë dhe ne jemi për me ja u fal borxhin Qytetarëve dhe të tërheket kjo si pik e rendi të ditës dhe të shkojmë me votim dhe me votim  keni me ju tregu qytetarëve se a do të ju falni borxhin apo jo . 
z. Durim Halilaj: Kjo u vërtetua që po bëhet vetëm për Popullizëm sepse ne e kemi trajtuar këtë çështje dhe janë falë është bërë lirimi dhe qytetarët kanë me i pa faturat e vitit 2024  dhe janë liruar 1/3 .
z. Agon Dobruna: Vendimi për me i fal deri në 100€ të tatimit në pronë është me i prek shtresat e varëfëra  dhe të mesme që nuk është popullizëm por është ndihmë dhe është vendim i gjykatës Kushtetuese andaj ne propozojmë që të futet si pik e rendi të ditës andaj ju duhet me e qit në votim a po doni me i fal ato 100 € apo jo dhe nuk ka të bëjë këtu me popullizëm .

Kryesuesja: Unë do ti qes në votim propozimet  veç veç dhe në fund në bazë të rezultatit të votimit rendin e ditës në tersi andaj e qes në votim kërkesën e anëtarëve të Komisionit komunal të aksionareve Ngrohtorja e Qytetit që pika e 8 e rendit të ditës të shtyhet për mbledhjen e  radhës : Kush Është: Për, Kundër, Abstenim.

Nga anëtarët e pranishëm të Kuvendi të Komunës u votua kështu: 13 për 8 kundër dhe 1 abstenim 
Pika e 8 e propozuar në rend dite  hekët nga rendi i ditës për këtë mbledhje .
Kryesuesja: E qes në Votim kërkesën nga Drejtoria për Buxhet dhe Financa që të hyjë si pikë  shtesë në rend të ditës për këtë mbledhje Shqyrtimi i kërkesës për Transfere Buxhetore, Kush Është: Për, Kundër, Abstenim.

Nga anëtarët e pranishëm të Kuvendi të Komunës u votua kështu: 18 për 0 kundër dhe 0 abstenim .
Miratohet kërkesa e drejtorisë për Buxhet dhe Financa  që Shqyrtimi i kërkesës për Transfere Buxhetore të hyjë si pikë e rendi të ditës për këtë mbledhje .
Kryesuesja: E qes në Votim propozimin e znj. Mimoza Shala që të hyjë si pikë e rendit të ditës për këtë mbledhje kërkesa për Faljen e 100€ borxhit të tatimit në Pronë  Kush Është: Për, Kundër, Abstenim.

Nga anëtarët e pranishëm të Kuvendi të Komunës u votua kështu: 8 për,  17 kundër dhe 1 abstenim .

Kjo pikë nuk kalon që të diskutohet në këtë mbledhje . 
Kryesuesja: E Qes në Votim Miratimin e Rendit të Ditës sipas Ftesës që e keni marrë, dhe me ndryshimet që u miratuan  që pika e 8 të heket nga rendi i ditës dhe pika për transfere Buxhetore të  hyj si pikë e rendit të ditës, Kush Është: Për, Kundër, Abstenim.
Nga anëtarët e pranishëm të Kuvendi të Komunës unanimisht u votua kështu: 18 për, 6 kundër dhe 1 abstenim, pas votimit te bërë  u miratua ky :
RENDI  I  DITËS
1. Shqyrtimi i procesverbalit të mbledhjes së mbajtur me datë 26.10.2023.

2. Pyetje për ekzekutivin nga anëtarët e Kuvendit.

3. Shqyrtimi i normës tatimore për pronat e Paluajtshme në Komunën e  Gjakovës për vitin 2024.
4. Shqyrtimi i kërkesës për Transfere Buxhetore
5. Shqyrtimi i Planit të Punës së Ekipit për të Drejtat e Fëmijëve 2024-2026.
6. Plani Komunal i Veprimit për Energjinë dhe Klimën (PKVEK).
7. Kërkesa për rritjen e tarifës së grumbullimit të mbeturinave për amvisëri.
8. Raporti vjetor i  N.P.L “Stacioni i Autobusëve“ SH. A Gjakovë për vitin 2022  .

9. Raporti i Punës së Komitetit për Komunitete.

10. Të ndryshme.

1. Pika e parë e rendit të ditës: Shqyrtimi i procesverbalit  të mbledhjes së mbajtur me dt. 26.10.2023.
Kryesuesja: Për këtë pikë të rendit të ditës e kemi Shqyrtimi i procesverbalit  të mbledhjes së mbajtur me dt. 26.10.2023 a ka dikush ndonjë diskutim .
Meqenëse nuk ka diskutime e qes në votim Miratimin e procesverbalit të mbledhjes së mbajtur me dt. 26.10.2023  Kush Është Për , Kundër, Abstenim .
Nga anëtarët e pranishëm unanimisht u miratua procesverbali i mbledhjes së mbajtur me datë26.10.2023.
2. Pika e dytë e rendit të ditës: Pyetje për Ekzekutivin nga anëtarët e Kuvendit .
Kryesuesja: Për këtë pikë të rendit të ditës, e kemi Pyetje për ekzekutivin, e hapi diskutimin për këtë pikë të rendit të ditës.

z. Teki Shala: Në mbledhjen e  kaluar unë  e kamë pyetur kryetarin rreth  përfundimit të projekti të shtëpisë së kulturës në rogove por ende nuk kamë marrë përgjigjeje andaj a keni mundësi me na njoftua për këtë çështje kur dihet se ky objekt ka filluar të ndërtohet 7 vite më parë dhe ende nuk është përfunduar andaj cili është plani i komunës për këtë projekt .
znj. Mimoza Shala: Kemi pyetje për ekzekutivin edhe për pikat tjera  kemi çështje për me i trajtuar por ne si grup kemi vendosur që në mënyrë demonstrative ta lëshojmë mbledhjen pasi që nuk po na lejoni që ti trajtojmë temat që janë me rëndësi për qytetarët e Komunës së  Gjakovës, andaj e ftoj grupin e  lëvizjes Vetëvendosje që ta lëshojnë mbledhjen përkundë fakti se po diskutojmë për diçka me shumë të drejtë po flasim për tatimet e vitit 2023 dhe 2024 po ju z. Drejtor po na ngatërroni këtë sepse në vitit 2023 janë mbledhur të gjitha tatimet me rritje e tani po thuhet se janë liruar . 
Anëtarët e Kuvendit nga radhët e Lëvizjes Vetëvendosje gjithsejtë 7 anëtarë e lëshuan mbledhjen 

z. Agustin Shala: Unë dola ta përsëris një kërkesë që faktikisht jam duke e përsëritur nga dita e parë që jam zgjedhur anëtar i kuvendit që ka të bëjë me transportin e  nxënësve në shkollën në Bishtrazhin ku nga fillimi i këtij viti nuk ka të organizuar transport për nxënësit në shkollën At Gjergj Fishta në Bishtrazhin, unë edhe një herë po kërkoj nga të gjithë që janë kompetent që të sigurohet transporti për ata nxënës që është shumë e nevojshëm për shkak se nxënësit duhet të udhëtojnë përgjatë rrugës Magjistrale për Prizren  dhe  nuk ka as trotuare dhe largësia është mbi 3 kilometra andaj kërkojmë që të zgjidhet ky problem sepse prindërit kanë paralajmëruar se do ti ndalin nxënësit nëse nuk sigurohet transporti . 
z. Valon Pnishi: Në lidhjen me faljen e tatimit në Pronë ne si grup propozuam se kjo pikë të shtyhet për mbledhjen tjetër dhe nga subjekti opozitar u proklamua se ne jemi kundër, Grupi i AAK-së nuk është kundër faljes së borxheve por propozuam që të shtyhet për mbledhjen e radhës . 

z. Flamur Fetahaj: Nuk donë me thënë se me lëshuarjen e mbledhjes këta i duan qytetarët më shumë se ne sepse kjo shihet me punë, u sqarua nga drejtor se janë ulur në maksimum normat tatimore dhe nuk jemi kundër vendimit për faljen e borxheve por as vendimi i  gjykatës ende zyrtarisht nuk ka  ardhur. Sot nuk e kemi drejtoreshën  kulturës lidhur m e përgjigjen për Shtëpinë e kulturës në Rogoëvë do të dërgojmë përgjigjej me shkrim. Për sa i përket transporti të nxënësve  Komuna disa herë ka hapur tenderin por për shkak të  mos aplikimit të kompanive ose të aplikimit me çmime jo të  favorshme ka dështuar lidhja  e kontratës dhe Komuna prapë ka rishpallur tenderin dhe shpresojmë që të bëhet ajo zgjidhje .

z. Teki Shala: Është problem i madhe dhe nënkryetari  tha se nuk është faji i Komunës dhe as i drejtorisë atëherë i kujt qenka dhe nëse transportueset qenkan mbi komunën atëherë edhe ne po pajtohemi dhe nuk po diskutojmë fare, këtu po pësojnë vetëm fëmijët nxënësit tanë dhe tani për shkak të kushteve atmosferike do të ketë edhe mungesa në mësim andaj kërkoj nga të gjithë që të angazhohemi që të gjejmë në zgjidhej për këta nxënës .
z. Flamur Fetahaj: Të gjitha procedurat janë kryer nga Drejtoria e Arsimit edhe nga Zyra e Prokurimit por operatorët ekonomik kanë ofertuar  me oferta të larta . 

znj. Eranda Kumnova Baçi: Problemi qëndron se janë të nijetit operator ekonomik që ofertojnë me çmime më të larta sa që përshihet për atë relacion me ligj dhe ne nuk guxojmë me shkel ligjin për këta operator ne do të shkojmë që përmes procedurave të rregullta ligjore që të bëjmë një zgjidhje andaj ne apelojmë nga prindërit që mos ti ndalin fëmijët nga shkolla por të gjejnë zgjidhej alternative deri sa Komuna ta bëjë një zgjidhej të qëndrueshëm .  
z. Agustin Shala: E nderuara drejtoresh vullneti i prindërve nuk është që ti ndalin  fëmijëve por kushtet dhe situata që është krijuar ku qe dy vite ata nxënës nuk transportohen nga komuna , në të kaluarën nuk ka pasur qarkullim të automjeteve sikur që është sot aty as trotuare nuk ka dhe  rrezikshmëria është shumë e larët andaj duke i pasur parasysh këto kushte kërkoj që të gjeni një zgjidhej dhe të sigurohet transporti a për këta nxënës . 
z. Flamur Fetahaj: Është e nevojshme me e gjet një zgjidhej dhe do të angazhohemi që të kryhet kjo punë . 
Kryesuesja:  Meqenëse nuk ka diskutime të tjera e shpalli të mbyllur diskutimin për këtë pikë .

3. Pika e tretë e rendit të ditës: Shqyrtimi i normës tatimore për pronat e Paluajtshme në Komunën e  Gjakovës për vitin 2024 .

Kryesuesja: Për këtë pik të rendi të ditës e kemi Shqyrtimi i normës tatimore për pronat e Paluajtshme në Komunën e  Gjakovës për vitin 2024, prezent e kemi Drejtorin e Drejtorisë për Buxhet dhe Financa z. Durim Halilaj të cilin e ftojmë  që ta merr fjalën .
z. Durim Halilaj: Komuna  Gjakovës bazuar në Ligjin për Tatimin në pronat e pa luajtshme ka vendosur që të lëshoj në Minimale Normat tatimore për vitin 2024, duke e marrë parasysh se në vitin 2023 vlera e faturave është rritur nga Ministria dhe ne kemi vendosur që të aplikojnë vlerat e reja dhe me zbritjen primare dhe me koeficientin e qëndrueshmërisë se banimit faturimi i komunës për vitin 2024 është 2.1 milion euro, që i bije se janë zbritur normat në të gjitha parcelat përfshirë normat në parcelat komerciale, rezidenciale, dhe të gjitha parcelat tjera në  vlerën 0.010 dhe të gjitha parcelat tjera lirimin e banimit primar që nuk është më 15,000€ po është 30,000€  pra të gjitha faturat janë më pak, dhe janë zbrit normat edhe në objektet komerciale dhe industriale andaj në dokumentet e keni edhe ndryshimin me vitin e kaluar sepse falja që është propozuar është pa ndonjë analizë dhe pasi ti marrin fituarat të gjitha qytetarët do ta vërejnë lirimin e faturave, sa i përket vendimit të gjykatës kushtetuese ende nuk kemi asnjë njoftim zyrtar për këtë ligj ose si duhet të veprojmë ne nëpër komuna. Nga të gjitha analizat që janë bërë vërehet se në vitin 2024 ka lirim të faturave të tatimit në pronë por si do të veprojmë në vitin e ardhshëm kur do të filloj të zbatohet norma progresive ku edhe do të ketë rritje të tatimit në pronë në mënyrë progresive. 
z. Teki Shala: Norma tatimore është shumë e rëndësishme sepse prekët gjepi i qytetarit gjithashtu e  kemi edhe obligim ligjor që komuna për qo vit të caktoj normën e  tatimit në pronë e kemi diskutuar edhe në KPF por pas sqarimit të drejtorit ne jemi pajtuar që këto norma të  miratohen në këtë mbledhje , andaj nuk duhet ta ngatërrojmë me faljen e borxheve ne e kemi në njoftim nga gjykata kushtetuese se e hedh poshtë kërkesën e komunave për pezullimin e vendimit për faljen e 100€ nga tatimi në pronë meqenëse se ende nuk e kemi atë vendim, kërkoj që mos ta ngatërrojmë atë vendim me caktimin e normave tatimore kërkesa ime ishte që ai vendim të diskutohet në mbledhjen e  radhës sepse norma caktohet për vitin 2024 ndërsa vendimi i faljes është për vitin 2023 , ne do ta përkrahim caktimin e normës tatimore por kërkojmë që në momentin që do ta kem vendimi për falej e  borxheve ta procedojmë në Kuvendin e Komunës për miratim.
Kryesuesja: Meqenëse nuk ka diskutime të tjera e qes në Votim miratimin e vendimit për normat tatimore për pronat e Paluajtshme në Komunën e  Gjakovës për vitin 2024. Kush Është Për , Kundër, Abstenim.
Nga anëtarët e pranishëm të Kuvendit u votua kështu: 18 Për , 0 Kundër dhe 1 abstenim.

Pas votimit të bërë u miratua ky: 
V E N D I M 

Për Caktimin e Normës Tatimore për Tatimin në Pronën e Paluajtshme për vitin 2024 

Neni 1

Norma Tatimore
Në zbatim të Ligjit Nr. 06/L-005, për Tatimin në Pronën e Paluajtshme, neni 9, paragrafi 1, nënparagrafi 1.1 deri 1.9 dhe nenit 39 /A të Ligjit Nr. 08/L-224 për Ndryshimin dhe Plotësimin e Ligjit Nr. 06/L-005 Për Tatimin në Pronën e Paluajtshme, Kuvendi i Komunës së Gjakovës cakton normat tatimore për vitin 2024 për të gjitha kategoritë e pronave, me përjashtim të kategorisë së pronës publike.
1. Norma tatimore për njësitë e parcelave do të jetë: 
1.1. Për njësitë bujqësore të parcelave ------------ (0.10%)

1.2. Për njësitë pyjore të parcelave ---------------- (0.10%)

1.3. Për njësitë rezidenciale të parcelave --------- (0.10%)

1.4. Për njësitë industriale të parcelave ----------- (0.10%)

1.5. Për njësitë komerciale të parcelave ---------- (0.10%)
2. Norma tatimore për njësitë e objekteve do të jetë:
2.1. Për njësitë bujqësore të objekteve ------------ (0.10%)

2.2. Për njësitë rezidenciale të objekteve --------- (0.15%)

2.3  Për njësitë industriale të objekteve ----------- (0.16%)

2.4  Për njësitë komerciale të objekteve ----------- (0.18%)
Neni 2

Zbatimi

Për zbatimin e këtij vendimi obligohet Drejtoria për Buxhet dhe Financa dhe Zyra e Tatimit në Pronë.
Neni 3

Hyrja në fuqi
Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web  faqen e Komunës .
4. Pika e katërt e rendit të ditës: Shqyrtimi i kërkesës për Transfere Buxhetore .

Kryesuesja: Për këtë pik të rendi të ditës e kemi Shqyrtimin e Kërkesës për Transfere Buxhetore , prezent e kemi Drejtorin e Drejtorisë për Buxhet dhe Financa z. Durim Halilaj të cilin e ftojmë  që ta merr fjalën .
z. Durim Halilaj: Kjo pikë është si rezultat i tërheqjes së mjeteve nga thesari në mënyrë të njëanshme nga vendimet gjyqësorë, që i kanë takuar kategorisë së pagave ndërsa tërheqja ka ndodhë nga Investimet kapitale konkretisht në kodin për bashkëfinancim që e ka komuna e Gjakovës dhe si rezultat i këtyre tërheqjeve ne rrezikohemi që raporti i auditorit të jetë i kualifikuar andaj për me i ikë këtij rrezaku ne si drejtori për Buxhet dhe Financa  duke u bazuar në Ligjin për financat publike dhe në ligjin për ndarjet buxhetore kërkojmë nga kuvendi që të na jepet mundësia që këto mjetet ti transferojmë nga Investimet kapitale në kategorinë  e pagave sepse shpenzushmerija kanë ndodhë që për nga natyra janë shpenzime gjyqësore, ligji nuk e lejon me i planifikua ndërsa shpenzueshmeria ka ndodhë  si rezultati i  kontratës kolektive .
Kryesuesja: E Hapi diskutimin për këtë pikë .
z. Teki Shala: Ligji ju mundëson me i përcaktu se ku dëshironi me i tërheq mjetet nga thesari po jeni vonuar andaj për çështje parimore ne do ta përkrahim këtë kërkesë por jeni vonuar dhe ka qenen dashur me veprua menjëherë e jo tani me vonës sepse e dini rendësin e këtyre veprimeve për shkak të vendimeve të auditorit . 
z. Agustin Shala: Edhe ne si grup i AAK-së e përkrahim këtë kërkesë të drejtorisë për buxhet dhe financa dhe kërkojmë që këto procedura të kryhen sipas procedurave të rregullta ligjore, a është bërë ndonjë përpjekjeje që problemi që po na përcjellë e që nuk po lejohet të buxhetohet e pastaj po merren me vendime gjyqësorë të rregullohet njëherë e përgjithmonë pra a keni kontaktuar me nivelin qendror .
z. Durim Halilaj: Sigurisht se që jemi në vazhdimësi në kontakt me ministrinë e financave dhe  në tre mujorin e fundit lejohet  dhe ju kemi dërguar  shkresë zyrtare ku i kemi njoftuar me gjendjen e tanishme dhe kanë kërkuar që të kemi edhe Vendimin e  Kuvendit të Komunës, nuk është në rregull prap me na u kualifikua raporti  për ketë çështje andaj kërkesa jonë është që mos të na ndodh përsëri . Edhe një herë po ju sqaroj se Ligji për ndarjen e Buxheti e përcakton se lejohet të kryhet këto trasfere, ndërsa sa i përket Kontratës kolektive është problem për të gjitha komunat dhe ne kemi kërkuar disa herë që të na bëhet zgjidhej por deri më tani nuk kemi pasur asnjë zgjidhjeje, pra qëllimi i kësaj kërkese është i qartë  shpenzueshmëria ka ndodhë .
Kryesuesja: Meqenëse nuk ka diskutime të tjera e   qes në votim Miratimin e Kërkesës  për Transfere Buxhetore sipas Propozimit të Drejtorisë për Buxhet dhe Financa . Kush Është Për , Kundër, Abstenim.
Nga anëtarët e pranishëm të Kuvendit u votua kështu: 19 Për , 0 Kundër dhe 1 abstenim.

Pas votimit të bërë u miratua ky: 
                                                                           VENDIM

Për Transfere Buxhetore

1. Miratohet kërkesa e Drejtorisë për Buxhet dhe Financa për Transfere Buxhetore nga Buxheti i vitit 2022 me të dhënat si vijon : 
· Transferimi (zvoglimi) i mjeteve nga kategoria Ekonomike Investime Kapitale në fondin 22 programi Buxhet e Financa (17516) projekti kodi 41023. 22/632/17516/34000/41023/0112   - 384,112.35€ .
· Transferimi (rritja) në fondin 22 kategoria ekonomike Paga dhe Mëditje te programi i  Arsimit Fillor 93450.

22/632/93450/11900/00000/0912   + 384,112.35€
2. Shuma prej 384,112.35€ transferohet me qëllim që të bëhet rregullimi  i keq klasifikimeve të pagesave të kryera nga thesari në kode joadekuate ( Investime Kapitale) .  
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në web faqen e Komunës.
5. Pika e pestë e rendit të ditës: Shqyrtimi i Planit të Punës së Ekipit për të Drejtat e Fëmijëve 2024-2026.

Kryesuesja: Për këtë pikë të rendit të ditës e kemi Shqyrtimi i Planit të Punës së Ekipit për të Drejtat e Fëmijëve 2024-2026., Prezent e kemi  Drejtoreshën e   Drejtorisë për Shëndetësi dhe Mirëqenieje Sociale znj. Adelina Shehu Kola të cilën e ftoj që ta merr fjalën .
znj. Adelina Shehu: Me vendim të Kryetarit është formuar një grup punues për hartimin e këtij plani të veprimit për mbrojtjen e fëmijëve ku Kryetari i komunës ka qenë Kryesues i këtij grupi dhe sot ju kemi prezantuar tek ju për shqyrtim dhe miratim në Kuvend. Ky dokument ka të bëjë për mbrojtjen  të drejtave të fëmijëve nga mosha 0 deri në 18 vjeç ku janë të prezantuara të gjitha veprimet që duhet të ndërmerren nga drejtorit dhe organetet apo institucionet tjera relevante, dhe përveç këtij draft plani ju  kemi prezantuar edhe matricën që e sqaron çdo veprim që do të ndërmerret . 

Kryesuesja: E Hapi Diskutimin për këtë pikë .

Kryesuesja: Meqenëse nuk ka diskutime të tjera e qes në Votim miratimin e Planit të Punës së Ekipit për të Drejtat e Fëmijëve 2024-2026. Kush Është Për , Kundër, Abstenim.
Nga anëtarët e pranishëm të Kuvendit unanimisht u  votua pro, Pas votimit të bërë u miratua ky: 
V E N D I M 

Për 
Miratimin 

e Planit të punës së  Ekipit për të Drejtat e Fëmijëve 2024-2026 .
1.Kuvendi i Komunë së Gjakovës miraton Planin e Punës së  Ekipit për të Drejtat e Fëmijëve 2024-2026 në Komunën e Gjakovës  .
2. Pjesë përbërëse  e këtij vendimi është Plani i Punës së  Ekipit për të Drejtat e Fëmijëve 2024-2026 në Komunën e Gjakovës .
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas
6. Pika e gjashtë e rendit të ditës: Plani Komunal i Veprimit për Energjinë dhe Klimën (PKVEK).
Kryesuesja: Për këtë pikë të rendit të ditës e kemi Plani Komunal i Veprimit për Energjinë dhe Klimën (PKVEK) prezent e kemi  Zyrtaren znj. Albana  Bakalli të cilën e   ftojmë që ta merr fjalën . 
znj. Albana Bakalli: Komuna e Gjakovës sipas ligjit për Efiqiencë dhe Energji e ka punuar planin Komunal i Veprimit për Energjinë dhe Klimën (PKVEK) 2023-2030 analiza e situatës  aktuale , objektivat dhe synimet strategjitë dhe masat, përdorimi dhe masat, monitorimi dhe raportimit. Ky plan i parasheh të gjitha verimet dhe është hartuar nga ekspertët e fushës në koordinim me Drejtorit komunale, KEDS-in , ngrohtoren e Qytetit, Stacionin e Autobusëve dhe çabratin të gjitha investimet janë bazuar në ligjet për energji dhe aktet tjera të aplikueshme . Janë analizuar i gjitha ndriçimi publik dhe investimet në ndërtesat publike komunale, ku mund të aplikohen me fonde të Qeveris Lokale, asaj qendrore dhe  organizatave që kanë prioritet efiqiencën  në Energji dhe të gjitha detajet janë të prezantuara në këtë dokument. 
Kryesuesja : E Hapi diskutimin për këtë pikë të renditë ditës  .

z. Teki Shala: Kjo pikë e rendit të ditës është diskutuar edhe në Komitetin për Politik dhe Financa dhe një ndër shqetësimet e mia ka qenë se plani i zbatimit të këtij  plani nuk përcillet me kosto financiare nuk ka buxhet dhe nuk prezantohet se kush është përgjegjës për zbatimin e ati plani, nëse kërkohet që të miratohet pa tjetër atëherë është diçka tjetër por këtu nuk është e shënuar se kush do ta përcjellë këtë plan apo nuk ka buxhet të parpar andaj me këto kushte ne si grup do të abstenojmë  në këtë votim .
z. Adminri Koliqi: Ky projekt është i detajuar dhe është i punuar nga ekspert të fushës së energjisë dhe të ambientit, për çështjen e monitorimit në këtë plan caktohet progresi i implementimit edhe se si do të raportohet për këtë plan janë të cekura në këto dokumente, plani komunal i energjisë dhe klimës është mjeti më i rëndësishëm në qeveritë lokale për ti koordinuar përpjekjet e tyre në qëllim të  përfitimit të energjisë elektronike dhe për ti koordinuar në zvogëlimin e ndikimit negativ në klimë si pasoj e përdorimit të energjisë elektrike si dhe për ta përmirësuar cilësinë e jetesës .  

Kryesuesja: Meqenëse nuk ka diskutime të tjera e qes në votim Plani Komunal i Veprimit për Energjinë dhe Klimën (PKVEK) 2023 -2030 Kush Është : Për, Kundër, Abstenim.
Nga anëtarët e pranishëm të Kuvendit u votua kështu:16 Për , 0 Kundër dhe 3 abstenim.

Pas votimit të bërë u miratua ky: 
V E N D I M 

Për 

Miratimin e Planit Komunal të Veprimit për Energjinë dhe Klimën (PKVEK) 2023-2030.
1.Kuvendi i Komunë së Gjakovës miraton Planin Komunal të Veprimit për Energjinë dhe Klimën (PKVEK) 2023-2030 në  Komunën e Gjakovës  .
2. Pjesë përbërëse e këtij vendimi është Plani Komunal i Veprimit për Energjinë dhe Klimën (PKVEK) 2023-2030 në  Komunën e Gjakovës  .
3. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
7. Pika e shtatë e rendit të ditës: Kërkesa për rritjen e tarifës së grumbullimit të mbeturinave për amvisëri . 
Kryesuesja: Për këtë pikë të rendit të ditës e kemi Kërkesa për rritjen e tarifës së grumbullimit të mbeturinave për amvisëri prezent e kemi udhëheqësen e   Sektorit për Mbeturina  znj. Albana  Bakalli të cilën e   ftojmë që ta merr fjalën 
znj. Albana Bakalli: Kjo kërkesë vjenë si pasoj e rritjes së tarifës për grumbullimin e mbeturinave që menaxhohet nga Kompania për menaxhimin e mbeturinave të Kosovës të cilët janë në mbikëqyrjen e Ministrisë. Vendimi është i Ministrisë dhe nga data 1 Janari 2024  toni i mbeturinave nga 5.31€ dot të behet  në 7.31 dhe  për çdo vit pasues të rritet nganë një  euro, në dokumentet e juaja ju kemi dërguar edhe vendimin e ministrisë për planifikim hapësinor, ku janë kalkuluar rritje e tarifës së KMDK-së rritja e derivateve si pasoj  e inflacionit që del se për amvisëri del 6.80€ . 
z. Durim Halilaj: Ka një vite që kemi kësen për me dërgua në kuvend këtë pikë por për arsye të ndryshëm që kanë qenë inflacioni e gjendja jo e mirë në përgjithësi jemi detyrua që me vendimet e KMDK-së që e kanë ngrit tarifën e mbeturinave që ne i dërgojmë në landovicë po ashtu edhe rritja e çmimi të derivateve Çabrati ka vendos që kjo tarifa të jetë 1.8 euro më shtrenjte në amvisëri .

z. Agustin Shala: Unë po e shprehi qëndrimin timin personal mbi analizën dhe argumentet e prezantuara këtu, pas analizës që janë prezantuar në këtë kërkesë shihet qartë se ka kosto të lartë për çabratin dhe nuk mundet me operuar me humbje, e kuptojmë se çdo cent i ngritur është në gjepin  e qytetarëve dhe është me ndikim por duke e pasur parasysh vlerën e ngritjes nuk besoj se do të paraqet ndonjë problem tek qytetarët. Unë kërkoj që nga këta konsumator të lirohet kategoria sociale  të lirohen nga kjo rritje e tarifës prej 1.80 cent andaj kërkoj që kjo të kalohet si pik e rendi të ditës. Tek krahasimi i konsumatorëve me ata që  marrin shërbime edhe nga KRU Gjakova ku janë 30000 konsumator ndërsa të Çabaratit janë 14000 kjo me len me kuptua se diçka nuk është në rregull sepse nuk po paguajnë të gjitha qytetarët që e marrin shërbimin atëherë duhet të bëjë një analizë çabrati lidhur me këtë çështje . Unë me ndryshimin që të lirohen kategoritë sociale të miratohet kjo kërkesë .  
z. Durim Halilaj: Unë pajtohemi me propozimin e parafolësit që të lirohen nga kjo rritje kategoritë me asistencë sociale ndërsa për krahasimin e numri të konsumatorëve mundem me e ngrit në Kopani këtë çështje dhe të shikojmë se çka mundemi me veprua .
z. Teki Shala: Në shikim të parë kjo rritje nuk duket shumë e madhe në vlerë prej 1.80 cent por në përqindje rritet 36% , me të drejtë u propozua që të lirohen nga rritja përfituesit e asistencës sociale  sepse ka rritje në shumicën e shërbimeve dhe kostoja e shpenzimit të qytetarëve po ngritët, por edhe kompania ka shuma shpenzime dhe nuk mundet të operoj me humbje por duhet të  shikohet pse ky numër i vogël i konsumatorëve dhe gjinden forma për me i kyç edhe ata që nuk paguajnë në sistemin e  pagesave tarifa e propozuar është një tarifë e lartë ndoshta me e larta në komunat përreth, andaj kërkoj që kjo tarifë mos të jetë aq e lartë. 
z. Him Zeqa: Ne jemi  në dijeni se për operimin e Çabratit është rritur kostoja dhe nuk mundet një kopani me funksionuar me humbje por mendoj se duhet të bëhet një hulumtim i numri të konsumatorëve dhe mos të kryhet shërbimi  atyre që nuk paguajnë mendoj se kjo është një ndihmës e madhe për çabratin nëse i shtohet numri i konsumatorëve që paguajnë . 
znj. Albana Bakalli: Sa i përket numrit të konsumatorëve pse në KRU janë 30000 ndërsa në Çabrat janë 14 000 kjo është sepse janë 14000 konsumator amvisëri të kategorisë së parë dhe amvisëri të kategorisë së dytë janë konsumatorë jo rezident janë bizneset dhe në përgjithësi bëjnë 30,000 pra janë të ndarë në kategori ne kemi kërkuar vetëm për banorët rezident .
z. Teki Shala: Ka shumë qytetarë që nuk janë të regjistruar në Listat e KRM Çabratit këtë mundeni me e  vërtetuar gjithsecili nga lagjja e vet ku banon që ka një numër të madh të atyre që nuk paguajnë për mbeturina.
z. Agustin Shala: Unë kisha kërkuar që sqarimet nga Çabrati të na i bëjnë të gjitha të dhënat e konsumatorëve edhe për amvisëri edhe për biznese edhe në institucione sepse biznese dhe institucione më së shumti janë 3000 dhe 14000 amvisëri prapë është një diskrepancë e madhe andaj kërkoj  që të kemi shifrat e sakta . Unë pavarësisht këtyre jam që të kaloj kjo pikë por duhet të kërkojmë që të kemi shërbime cilësore dhe të  regjistrohen të gjithë qytetarët  në listën e pagesës së çabratit .
znj. Teuta Pallaska Milla: Unë dua që të informohemi  për komunat tjera në Kosovë që janë përafërsisht me numër të banorëve sa Komuna e Gjakovës sa paguajnë për mbeturina . 
z. Durim Halilaj: Kompania i ka të regjistruar konsumatorët aktiv dhe ata pasiv të gjithë janë të regjistruar por konsumatorët pasiv janë kryesisht diaspora e që e kanë tarifën e veçantë . Ndërsa u kërkua për lirimin nga rritja për konsumatorët që janë nën asistencë sociale ne jemi të gatshëm që nëse ju vendosni ti lirojmë nga kjo rritje .
z. Himë Zeqa: Ne nuk jemi që mos me u ngrit kjo shumë sepse jemi në dijeni sa kostoja e shpenzimeve operative është rritur për ndërmarrjen Çabrati edhe ka nevojë për përkrahje por nuk e kemi mirë të sqarime këtë kërkesë nuk e dimë as sa është numri i konsumatorëve prandaj duhet ta kemi një raport të mirë dhe pastaj mundemi me vendos .

 Kryesuesja: Meqenëse po kërkoni pauzë për sqarime  atëherë po dalim në një pauzë prej 5 minutave që të keni kohë për konsultime dhe kthehemi menjëherë për vazhdimin  mbledhjes . 
Pas pauzës prej 20 minuta Kuvendi ka filluar punimet .
z. Durim Halilaj: Ne diskutuam dhe u konsultuam për këtë pikë kanë kërkuar sqarime shtesë  ne mundemi me e shty edhe për mbledhjen e radhës por në këtë  kërkesë u dakorduam që mos të ketë rritje për konsumatorët me asistencë sociale, KRM Çabrati ka probleme financiare andaj kërkoj që të kalojmë këtë pikë por kjo është në dorën e  juaj . 
z. Teki Shala: Meqenëse jemi në këtë situatë por edhe me propozimin e drejtorit mendoj se kjo pikë duhet të shtyhet për mbledhjen e radhës ne pajtohemi që kompania ka probleme financiare por ne këtu jemi që të mbrojmë interesin e qytetarëve sepse çdo rritje  ndikon ne gjepin e tyre . 

z. Agustin Shala: Duke i pasur përsysh sqarimet dhe diskutimin e kërkesës në mënyrë të detajuar për shpenzimet dhe problemet financiare që i ka si rezultat i ngritjes së çmimeve dhe interesin e komunës që të kemi ambientin e pastër, mendoj se vlera prej 1.8 euro nuk e dëmton buxhetin e  qytetarëve dhe kërkesën për lirimin e atyre nën  asistencë sociale unë kërkoj që ta miratojmë këtë vendim por vendimi është i shumicës . 
Kryesuesja: Meqenëse nuk ka diskutime të tjera e qes në Votim miratimin Kërkesës për rritjen e tarifës së grumbullimit të mbeturinave për amvisëri, me përjashtim për kategoritë e rasteve sociale mos të keni rritje të tarifës. Prezent janë 18 anëtar të Kuvendit   Kush Është : Për, Kundër, Abstenim.
Nga anëtarët e pranishëm të Kuvendit u votua kështu: 11 Për , 0 Kundër dhe 6 abstenim.

Pas votimit të bërë u miratua ky: 

V E N D I M 

Për

Rritjen  e tarifës  për grumbullimin e mbeturinave në Amvisëri 

1. Aprovohet  propozimi për Rritjen e Tarifës të Shërbimit për Grumbullimin e  Mbeturinave  në Amvisëri në Komunën e  Gjakovës  .

2. Tarifa prej 5.00€  1/7 (një herë në javë)  e  caktuar në Vendimin 01 Nr.011/01-18668/2020  të datës 25.08.2020 me hyrjen në fuqi të këtij vendimi rritet në 6.80€ 1/7 (një herë në javë). 

3. Përjashtim nga  rritja e Tarifës së Shërbimit për Grumbullimin e  Mbeturinave  në Amvisëri si në pikën  1 dhe 2 të këtij vendimi  bëhet  për Shfrytëzuesit e Asistencës Sociale . 

4.  Pjesa tjetër e vendimit  01 Nr.011/01-18668/2020  të datës 25.08.2020 mbetet në Fuqi .

5. Ky vendim hyn në fuqi 15 ditë pas regjistrimit në zyrën e protokollit në Ministrinë e Administrimit të Pushtetit Lokal si dhe 7 ditë pas publikimit në ueb  faqen e Komunës .
8. Pika e tetë e rendit të ditës: Raporti vjetor i  N.P.L “Stacioni i Autobusëve“ SH. A Gjakovë për vitin 2022  
Kryesuesja: Për këtë pikë të rendit të ditës e kemi Raporti vjetor i  N.P.L “Stacioni i Autobusëve“ SH. A Gjakovë për vitin 2022, e ftojmë nënkryetarin e Komunës z. Flamur Fetahaj i cili është kryesues i Komisionit Komunal të Aksionarëve  për këtë ndërmarrje që ta merr fjalën . 
z. Flamur Fetahaj: Fillimisht i falënderoj kolegët z. Besim Ndau dhe znj. Albulena Zuka -Vokshi për kontributin e tyre në të mirë të ndërmarrjes. Kjo ndërmarrje është në rrugën e mirë të zhvillimit ka vetëm dy lloje të  të hyrave e ka peronizimin  dhe qiratë në vitin e kaluar Bordi ka marrë një vendim që parkingu që ka qenë me qira në vlerë 180€ në muaj tani menaxhohet nga vet stacioni dhe nga ky parking ka pasur të hyra afër 10,000€ krahasuar me vitin e kaluar të hyrat janë 25,000€ më shumë pra kjo rritje ka ardhur për shkak të menaxhimit të mirë të kësaj ndërmarrje. Pra të hyrat nga peronizimi janë rritur mbi 6000€ dhe të hyrat nga qiratë janë rritur për shkak të nivelizimit të qirave e kjo tregon se ndërmarrja është duke u menaxhuar mirë, ka pasur disa renovime në objekt, është pajisur me licencë nga Ministria e transportit. Problemi kryesor në këtë ndërmarrje është borxhi që e kemi ndaj ATK-së ne kemi biseduar me kryetarin dhe me drejtorin e  Financave  që në këtë vite të mundohemi ta shlyejmë që është i akumuluar deri në vitin 2015 , materialet i keni pasur me kohë nëse keni ndonjë pyetje mundemi me ju përgjigje 
Kryesuesja: Meqenëse se nuk ka kuorum dhe kuvendi nuk mundet me zhvillu punime pa kuorum po shkojmë me një pauzë prej 1 ore dhe kthemi pas një ore . 
Pas një ore kuvendi ka filluar punimet prezent në sallë të kuvendit janë 18 anëtar , dhe shfrytëzoj rastin të ju kërkoj falje qytetarëve për këto vonesa që po ndodhin e që janë nga pa përgjegjshmëria e anëtarëve të kuvendit që nuk qëndrojnë në sallë të mbledhjes 

E Hapi diskutimin për këtë pikë pasi që nga z. Fetahaj u bë prezantimi i raportit 
z. Agustin Shala: Faktikisht  ky raport u prezantua dhe u elaburu nga Kryesuesi i Komisioni të aksionarëve ku u tha se ndërmarrja është në rrugë të mbarë me një aktiviteti të mirë ekonomik gjë që bazuar në këtë raport këto fakte nuk qëndrojnë sepse tek baza e përgatitja e pasqyrave financiare tek parimi i vijimësisë kur thuhet se kompania është në gjendje të mirë që të krijoj të hyra dhe ti mbuloj detyrimet në ciklin normal të aktiviteti ekonomik biznesor këtë e demanton vet fakti i prezantimit të pasqyrave që i kanë përgatitur vet, po e bëjmë një krahasim të pasurive afatshkurtër që janë 120,087€ dhe  një detyrim që është në vlerë prej  915,200€ këtu është një diferencë prej 800,009 € si ka mundësi të jetë në pozitë të mirë të vijimësisë kur mbi 800,000€ ose për shtat herë më shumë ka detyrime se sa pasuri që kanë afat maturimi më së largu deri në një vit. Shënimet që janë prezantua në shpalosje janë shënime krejt me numrat tjerë që shpreh një pasaktësi të shifrave ose është gabim teknik, tek pozicioni ku janë shënuar vitet 2019 që dhe tutje që ka pasur ndikim negativ Covidi mendoj se në vitin 2022 nuk ka qenë dashur të lihet si i tillë sepse ndikimi ka qenë fare i vogël ose nuk ka pasur ndikim fare. Kërkoj që menaxhmenti i ndërmarrjes të angazhohet për përmirësimin e gjendjes dhe raporti të përgatitet më me saktësi e mos të ketë gabime teknike në të gjitha pozicionet 
z. Flamur Fetahaj: Unë e sqarova në fillim se kjo ndërmarrje i ka dy lloje të të hyrave dhe duke e krahasuar vitin 2021 me vitin 2022 kjo ndërmarrje i ka 25,000 € më shumë të hyra në vitin 2022 që është për tu përshëndetur, borxhi i grumbulluar është grumbulluar ndaj ATK-së deri në vitin 2015 dhe ne jemi duke bërë përpjekje për të bërë zgjidhje, dhe ky raporte përgatitet nga menaxhmenti dhe Bordi i Drejtorëve dhe mendoj se është një raporte që duhet të vlerësohet . 
Kryesuesja: Meqenëse nuk ka diskutime të tjera e mbylli diskutimin për këtë pikë .

9. Pika e nëntë e rendit të ditës: Raporti i Punës së Komitetit për Komunitete.

Kryesuesja: Për këtë pik të rendi të ditës e kemi Raporti i Punës së Komitetit për Komunitete prezent e kemi Kryesuesin e Komitetit për Komunitete z. Ergit Qeli , për çka e falënderoj për punën dhe angazhimin e tij dhe të anëtarëve të tjerë në këtë komitet dhe e ftoj që ta merr fjalën . 

z. Ergit Qeli: Komuniteti për komunitete në fillim të mandatit e ka miratuar planin e  punës ku i ka të planifikuara të gjitha këto aktivitete që ju kemi prezantuar në raportin tonë , dhe janë realizuar të gjitha planifikimet dhe aktivitetet e parapara në Planin e  Punës. Aktivitetet kanë qenë në teren dhe në vizita familjare që na kanë ndihmuar që në takimet tona ti adresojmë në drejtorit përkatëse dhe kemi dalë me disa rekomandime drejtuar organeve përkatëse siç janë drejtoria e Arsimit, drejtorisë për Shërbime Publike, drejtorisë për Bujqësi, Zyrës Komunale për Komunitete dhe Kthim  dhe  disa drejtori tjera si për regjistrimin e  popullatës që kemi kërkuar që të përfshihen më shumë përfaqësuesit e komuniteteve, Asamblistët që i kemi anëtar të Komitetit janë aktivë dhe i falënderoj për kontributin e tyre dhe shpresojmë se në të ardhmen komitetit pakicë të kenë një përfaqësues të tyre në Kuvendin e Komunës. 
Kryesuesja: E Hapi diskutimin për këtë pikë .
Kryesuesja: Meqenëse nuk ka diskutime të tjera e  shpalli të mbyllur diskutimin për këtë pikë të rendit të ditës.
10. Pika e dhjetë e rendi të ditës:  Të Ndryshme 
Kryesuesja: Meqenëse  jemi në prag të Festës së Flamurit ju uroj 28 Nëntorin Ditën e  Flamurit Kombëtar të gjithë Shqiptarëve kudo që janë . 

A ka diskutime për ketë pikë të renit të ditës .
z. Himë Zeqa: Unë e kamë një kërkesë për Drejtorinë e Shërbimeve Publike edhe pse nuk janë prezent kërkesa ka të bëjë me mungesën e  ndriçimit në fshatrat Dobrosh, Pacaj, si dhe për ndërtimin e  rrugëve ku në fshatin Dobrosh kanë qenë disa rrugë të planifikuara dhe ende nuk janë realizuar, gjithashtu në fshatin Pacaj kemi kërkuar ndërtimin e  urës në këtë fshat dhe ende nuk kemi marrë as një përgjigjeje . 
Meqenëse se nuk ka diskutime të tjera e shpalli të mbyllur këtë mbledhje dhe mirë u takofshim në takimet e radhës . 
Mbledhja përfundoj në ora 15.20 .
  Procesmbajtës                                                                                             Arbënesha Kuqi
  ____________                                                                                            ________________

